
REPUBULIKAVU RWANDA
MINISITERI VUBUBANYI N'ANIAHANGA
N'UBUTWERERANE
B.P. 179 KIGALI
Ishami rishinzwe Itangazamakuru

AMAKURU Y'U RWANDA No 39/98.

IJAMBO RYAVUZWE NA PEREZIDA WA REPUBULIKA, NYAKUBAHWA
PASTEUR BIZIMUNGU, MU NAMA YAGIRANYE N'ABAGIZE GUVERINOMA,
ABADEPITE MU NTEKO ISHINGA AMATEGEKO N'ABAYOBOZI B'INZEGO
NKURU Z'URUKIKO RW'IKIRENGA (KIGALI, KUWA 12/5/1998).

«Nyakubahwa Visi Perezida wa Repubulika;
.Nyakubahwa Perezida wInteko IshingaAmategeko,
NyakubahwaMinisitiri w'Intebe,
Nyakubahwa Perezida wUrukiko rw'Ikirenga,
Nyakubahwa Procureur,
Nyakubahwa Visi Perezida wInteko Ishinga Amategeko, na Sekereteri Depite,
Ba Nyakubahwa Ba Minisitiri,
Ba Nyakubahwa Ba Depite,
Ba Nyakubahwa Bakuru b'Amashyaka bari hano,
N'abandi Banyacyubahiro bari hano;

Mbere na mbere ndabashimira kuba mwitabiriye iki kiganiro. Nifuzaga ko mu minsi itaha, ku
bintu byinshi bireba Leta, twajya tugirana ikiganiro kugira ngo tubone uburyo Inzego
zuzuzanya.

Guverinoma y'Ubumwe duhuriyeho twese, ishingiye ku Itegeko Shingiro.

Ndashaka kwerekana mu gice cya mbere cy'iki kiganiro, mbere na mbere ko kwototera Itegeko
Shingiro, ubigendereye, ari ukwototera Ubumwe, ari ukwototera Inzego zituma dukorera ubwo
Bumwe. Ibyo ngibyo biriho.

- Itegeko Shingiro risumbya ububasha izindi Nzego zose. Igihe imikorere yacu n'amabwiriza
bidashingiye ku ltegeko Shingiro, bizana kugongana mu Butegetsi, bikazana n'akandi
kaduruvayo. lbyo na byo biriho; ariko cyane cyane iyo bibaye hato na hato, ni ukuvuga ko
haba hari ibindi bibaho bigomba gusobanuka.

- Mu kugaragaza izi ngingo zombi, ndaboneraho n'umwanya wo kwerekana ko Itegeko
Shingiro rishyiraho Urukiko rw'Ikirenga rumwe rukumbi n'Amashami yarwo atanu, n'Umujuji
umwe rukumbi urukuriye. Ibi, si ugusigura, si « interpretation »  ndakora. NdasomaAmategeko
uko ameze.

- Ikindi cya kabiri ndibuze kugaragaza, ni uko Inteko Ishinga Amategeko na Guverinoma, buri
Rwego rufite inshingano zarwo; izo nshingano zikaba zif!te aho ziva zikagera, kugira ngo
ubwuzuzanye bw'Inzego bushobore gushoboka.

- Mu gice cya kabiri, ndashaka kuvuga aho Umutekano ugeze. Ariko cyane cyane, aho
Ubumwe buri, haba hari Umutekano. Aho Ubumwe butari, nta Mutekano uba uhari. Icyo
cyane cyane, ni cyo ndaza kwibandaho.

- Mu micungire y'Igihugu cyose, cyane cyane lbihugu by'intege nke, nk'Igihugu cyacu, hari «
intemal factors », ibintu by'imbere tuba dukora ; hakaba na « extemalfactors », igihe cyose ziba
zihari.

« Extemal factors», kuva mu w'i 1922, zatumye Igihugu cyacu kimera uko kimeze, kizamo
umwiryane. Uhagarariye cyane cyane izo « external factors », akaba amaze iminsi adusuye,
hakaba bamwe bifuje ko tuganira ku rugendo rwe, akaba ari cyo turi buze kugarukaho.

Mbere yo kujya muri ibyo biganiro ariko, nashakaga kugira ngo mbisasire, nibutsa Amahame
amwe n'amwe. Nibutsa ko Leta yacu, Guverinoma yacu, ari Leta y'Ubumwe. Bishatse kuvuga
iki? Icyo bishatse kuvuga, ni ukuvuga ko mu w'i 1922, u Rwanda, Igihugu, kigenda gipfa
uruhongohongo. Bamwe mu Banyarwanda babigendereye, cyangwa se batabizi, bagatiza
Abanyamahanga umurindi wo, gusenya Igihugu cyacu. Kugeza igihe Abanyarwanda bavuze ko
ibyo bigomba guhagarara, akaba ari yo mpamvu yashyizeho n'iyi Leta.

Dukunze kubyibutsa ko ibyabaye muri 94, byari biglye gusuka Igihugu cyacu mu icuraburindi.
Haba igihe tubyibagiwe. Ariko « logic » y'Interahamwe, yari ngo « turimbure abatutsi,
tubavaneho, turangirize rimwe; bityo, tuzagira amahoro. » Interahamwe zari zifite iyo « logic
», zari zifite n'intwaro. Nibutse ko iyo « logic » yabayeho kuva muri 59.

Iyo « logic », iyo haboneka Interahamwe z'ubundi bwoko, nazo zikavuga ziti « turimbure
abahutu bose aho bava bakagera, dore aho bahereye, noneho tuzagira amahoro»; u Rwanda
rwari rushize. N'aho rwari kugumaho, ntabwo rwakomezaga kuba nk'u Rwanda tuzi.

Ibyabaye rero, tugomba kubiha agaciro dufite. No kugira ngo bibe byarahagaze, dufate ingamba
zo kugira ngo bihagarare, byere kuzongera. Ni cyo iyi Guverinoma ibereyeho. Ni cyo
cyatumye yitwa Guverinoma y'Ubumwe. Icyo igamije ni Ubumwe bw'Abanyarwanda,
bakaba abantu bamwe, bafite uburenganzira bumwe, ubwo burenganzira bwubahirizwa
n'Igihugu cyabo, ni ukuvuga UbutegÈtsi bw'icyo Gihugu, buk~znubahirîzwa n'abandi
Banyarwanda. Icyo ni cyo twita Ubumwe, kuko rimwe na rimwe abantu bakunze..kubaza
ngo, ibyo twirirwa dutsindagira abahutu n'abatuts! ngo bajye hamwe babe inshyti, ngo ibyo ni
ibiki? Ntabwo art ubucuti, ni Ubumwe.

Iyo tuvuga Ubumwe, tuba dutekereza Igihugu cyacu no kugira ngo kizashobore kubaho.
Kugira ngo ubwo Bumwe tubushimangire, tubushyire imbere, dushyiraho iyo Guverinoma,
hemejwe mbere na mbere ko tuzagira « programme » imwe kuri twese, igamije « national
cohesion » / « cohésion nationale ». Akaba ari yo mpamvu amashyaka cyangwa
amashyirahamwe ,adafite umugambi w'iyo « national cohesion », yahagaze. Akaba ariyo

mpamvu amashyaka mu bice byayo bitajyanye n'iyo « national cohesion», ibyo ngibyo
byahagaze.

Ku wa gatandatu ushize, twaganiriye n'amashyaka. Twibukanya ko uwo mugambi wo
gushyira hamwe, wahereye i Byumba, intambara  itararangira. Bikomeza hano i Kigali, kugeza
igihe Guverinoma igiriyeho.

Ndibuze kwongera kugaruka ku mahame ayo mashyaka yiyemeje.

Ikindi cya kabiri twiyemeje, ni uko Ubumwe ari intango ya byose, ikaba intango ya
Demokarasi, ikaba intango y'Ubukungu; ikaba intango y'Umutekano.

Muri iyo nama yo kuwa gatandatu, taliki ya 09/5/1998, twibukiranyije kandi twabonye ko,
icya mbere na mbere, ko Ubumwe atari « luxury »; ntabwo ari « luxe ». Ntabwo ari ikintu
ufata rimwe, ubundi ngo ukireke uko wishakiye.

Ikindi cya kabiri, twabonye ko Ubumwe butakomeza kuba « subject to manipulation ».
Ntabwo twakomeza kubukorera «.manipulation ». Ngo tuze twicare aha ngaha tuvuge
Ubumwe, nitugera hirya, twikorere icyo dushaka. Ibihe tuvuyemo, ni cyo bitwigisha.

« Leaders » b'abahutu, ntibakomeza ku «manipu1a » abandi bahutu, ngo bavuge ko abatutsi
bakwiye gucibwa, ngo bavuge ko abatutsi nta burenganzira bafite, ngo maze bicire aho. Ibyo
ngibyo, byaragaragaye.

« Leaders » b'abatutsi, ntabwo bajya ku « manipula » bene wabo, ngo bavuge ngo abahutu
muri iki gihugu bakwiye kuba « excluded », bakwiye gucibwa, bakwiye gupyinagazwa, ngo
hanyuma ibintu birangirire aho ngaho.

Twanabonye ko, niba ari uko bimeze, Ubumwe, ntabwo ari ubwa bamwe. Ni ubwacu twese.

Ikindi cya gatatu, uretse gushyiraho gahunda imwe, uretse kwemeza ko Ubumwe ari yo ntango
ya byose, twemeranyije ko Guverinoma igamye Ubumwe, igomba no kuba « inclusive ». Ni
ukuvuga,  abantu, « groups » zigomba gushyira hamwe n'abandi Banyarwanda, zigashyiraho
iyo ntango y'Ubumwe, yo kubaka Igihugu; iyo ntango izasegurira byose. Ni ukuvuga ko
Umugambi ugamijwe na « National Government » y'Ubumwe, ntabwo ari ukubona umwanya.
Ubumwe. Ariko noneho, kuba "inclusive", bikaba « consequence »' y'iyo « principle ».

1kindi twiyemeje icyo gihe, ni uko hakwiye kujyaho Inzego zidufasha kugira ngo tugere kuri
iyo ntego. Izo Nzego zikaba zivugwa mu Itegeko Shingiro. Bikaba ari nayo mpamvu Itegeko
Shingiro rifite akamaro. Itegeko Shingiro, harimo «principles » z'Ubumwe tugomba
kugenderaho. Iryo Tegeko Shingiro, rigateganya n'ukuntu Inzego z'Ubutegetsi zigomba
kudufasha kugera ku Bumwe, zigomba no ku « reflecting » ubwo Bumwe.

Nibutsaga mu kanya ko amashyaka yaganiriye kuva muri 94 intambara itararangira kugira ngo
arebe ukuntu azongera gushyiraho Guverinoma. lkiganiro cyayo, cyagiye mu Itegeko Shingiro.

Mbere y'aho ariko, Itegeko Shingiro, rishingiye ku Masezerano ya Arusha, ryari ryarabaye na
none Itegeko Shingiro. Muri uko kwumvikana, amashyaka yakoze «Act», «Convention»,
y'uko ubwo Bumwe ari bwo buzayagenga; ko amashyaka agomba kugenzura abantu bayo, mu
«Parliament» no mu «Government». Kureba niba bahuje n'uwo mugambi w'Ubumwe, niba
bakorera n!uwo mugambi w'Ubumwe. Izo nshingano, zikunze kwibagirana.

Izo Nzego zashyizweho n'Itegeko Shingiro, ndagira ngo nzibutse, uko ziteye:

1) Hari Itegeko Shingiro, riri hejuru ya byose, ritanga « refèrence ».

2) Hari Perezidanse. Kubera ko Perezidanse, mu gihe cya kera, yari yarabaye igikoresho
cy'igihugu, iyo Perezidanse, mu Itegeko Shingiro, yaraziritswe. Icyemezo cya Perezidanse,
kigafatwa mu « Cabinet ». Habaye ah'abandi. Impamvu, ni kwa gukuririza Ubumwe; ni kwa
kwirinda igitugu.

Mu nama y'Abaminisitiri naho, kubera ko inama y'Abaminisitiri iri « inclusive », naho hakaba
nta muntu umwe cyangwa nta gice kimwe cyashobora kwizimba cyangwa ngo kijye mu
kurenganya abantu.

Perezidanse na « Cabinet », nibo bakuriye « Executive ». Barinda igitugu cya «Parliament».
Kuko «Parliament»,, iyo imaze gutora itegeko, irijyana muri « Supreme Court ». Ariko, ntiriba
itegeko ritaratangazwa. Kugira ngo ritangazwe, kera Perezidanse ni yo yaryangaga yonyine.
Ibishatse, itabishatse. Haza guteganywa ngo, ibyangiye urugomo, ibyanze bidafite ishingiro, «
then Cabinet, then Executive or Prime Minister », arabisinya. Igitugu kivuyeho. Ni
ugutekereza bwa Bumwe. Ariko ntibivuga ngo iyo « Cabinet », uburenganzira ifite, ni ubwo
gukora amafuti. Ibikora, iyo biglye mu murongo, cyane cyane iyo bitavuguruza Itegeko
Shingiro.

3) Hakaza Inteko. Inteko Ishinga Amategeko na yo, ihuriwemo na benshi; ibyo ntibyariho
mbere. Guhurirwaho na benshi na none, bikaba bihuje na cya gitekerezo cyo kuzuzanya,
cy'Ubumwe. Iyo Nteko Ishinga Amategeko ikarinda igitugu cy'abantu, cya « group » imwe,
ku giti cyabo, kuko igizwe n'abantu benshi, ikarinda n'igitugu cya «Administration », cya «
Executive » kuko iyikoreraho « control ». Ndibuze kubigarukaho.

4) Hakaba Urukiko rw'lkirenga, rugakora « arbritation », rurwanya igitugu cya « Parliament»,
rureba ya mategeko niba atarimo agakabyo; rurwanya igitugu cya « Administration, kuko
icyemezo « Administration » yafashe, iyo umuntu atacyishimiye, akirega mu "Supreme
Court". Turi buze  kubigarukaho na byo. Bikarinda n'abantu ku giti cyabo kugira igitugu ku
bandi.

Izo Nzego zose ziruzuzanya, kuko Urwego rubaye rumwe nta kindi kirugenzura, rugeraho
rugakora ibintu by'igitugu. Nanibutse ko icyo gitekerezo cy'Urukiko rw'lkirenga, ari igitekerezo
cyaje vuba. Kuko kugira ngo izo Nzego zuzuzanye, byabaye ngombwa kugira ngo Urukiko
rw'Ikirenga ruzurwe.

Hagati ya 75 na 94, Umkiko rw'lkirenga, bari bararushandaguie. Icyo bivuze ni igiki? Kugira
ngo byumvikane neza, ndatanga ikigereranyo. Iyaba « Executive » yari igizwe gusa na Segiteri,
n Amakomini, na Perefegitura, ntigire umutwe, ntabwo yashobora kugenzura, guha'«n-gana na
« Parliament ». « Judiciary », yari imeze nk'uko. Yari irimo Inkiko ziri aho hirya no hino.
Ntabwo yari ishyize hamwe kugira ngo ishobore kugenzura za Nzego.

Meaning » y'icyakozwe muri 94 mu Itegeko Shingiro, ni. uko kuzura urwo Rwego, kugira ngo
rushobore kuzuzanya n'izindi Nzego.

Ibibazo rero biriho, ni ibihe muri izo Nzego ? Ndavuga bimwe, kuko hari ibibazo byinshi.

Ikibazo kiriho, gituma Urukiko rw'Ikirenga rukora nabi, hari ikibazo kimwe cy'urwitwazo.
Ngo Urukiko rw'Ikirenga ntirubaho nk'Urukiko. Ngo Perezida warwo nta bubasha agira.
Ibibazo byinshi biri mu Rukiko rw'lkirenga, bishingiye.kuri iyo « argument ».

Kugira ngo tubirebe, nari nasabye ko babaha, mu Itegeko Shingiro, « articles » zigenga
Urukiko rw'lkirenga. Ndagira ngo tuzisuzume.

Mbere yo kuzisuzuma, ndagira ngo nanibutse ko, igihe Amategeko ananiranye kwumvwa, hari
uburyo bumwe bwemewe. Ni ukubaza Inteko Ishinga Amategeko ngo isobanure icyo ayo
Mategeko avuga. Izo ntambara zose ziba iyo ngiyo, mu Rukiko rw'lkirenga, ntabwo zigeze
zishyikirizwa aha ngaha, kugira ngo babaze ngo aya Mategeko avuga iki ?

Byerekana ko ibiriho, ari ukwica cyangwa gukora « interpretation » y'Amategeko nabi,
ubigendereye.

Ingingo ya 26, twatanze mu gifaransa no mu cyongereza, ivuga Inkiko zisanzwe zo mu
Rwanda: Inkiko za Kanto, Inkiko za Mbere z'Iremezo, Inkiko z'Ubujurire n'Urukiko
rw'Ikirenga. Izindi Nkiko ziriho ni iza Gisilikare. Ngira ngo izo ngizo, nta mpaka ziriho,
ndazitambuka. Ikongera kuvuga ko, Itegeko rishobora gushyiraho izindi Nkiko ziri «
specialised ».

Ingingo ya 27, ikavuga ko inshingano z'Urukiko rw'Ikirenga ari izi zikurikira. Ndagira ngo, mu
magambo makeya, mvuge ko:

- Urukiko rw'Ikirenga ni rwo rushinzwe kuyobora no guhuza ibikorwa by'Inkiko z'Igihugu;
kurinda no kubahiriza ubwigenge bw'Ubucamanza. Kubera izo mpamvu, Urukiko rufite
inshingano yo kugenzura imyifatire n'imyubahirize y'Amategeko agenga Abacamanza.

- Ko urwo Rukiko ari rwo rugenzura, rukanemeza ko Amategeko akorwa, atanyuranyije
n'Itegeko Shingiro. Ni yo mpamvu Urukiko rw''Ikirenga rugomba gusuzuma ko Amategeko
atanyuranyije n'Itegeko Shingiro, mberey'uko asinywa,akanatangazwa mu Igazeti ya Leta.

Ibi ngibi na none, ntabwo ndi gukora « interpretation ».

Ndashaka no gufata igice cya gatatu, ko rufata ibyemezo bivanaho Amateka, Amabwiriza
n'ibindi byemezo byafashwe n'Inzego z'Ubuyobozi mu gihe abo bireba, babirengereye.

Nibyo nahoze mvuga. "Administration", iyo ifashe ibyemezo umuntu wese atishimiye,
ashobora kujya kubiregera mu Rukiko rw'Ikirenga. Ndibuze gutanga urugero ku ngingo ya 27.
Ariko icyo nashatse kwerekana aha ngaha, ni uko imirimo y'Urukiko rw'Ikirenga, ari aho ngaho
ifite « définition ».

Mu ngingo ya 28 ya « Fundamental Law », ivuga ko Urukiko rw'Ikirenga rugizwe n'aya
Mashami :

1) Ishami ry'Ubuyobozi bw'Inkiko;
2) Isham i ry'Urukiko rusesa Imanza ;
3) Ishami ry'Urukiko rurinda Itegeko Shingiro;
4) Ishami ry'Urukiko rw'Inama ya Leta ;
5) Ishami ry'Urukiko rw'Imari ya Leta.

Izo ngingo zose ziruzuzanya. N'uwashaka gukora « interpretation », n'aho yaba atazi
Amategeko, ntabwo yananirwa kwumva ibyo ngibyo.

Ingingo ya 29, ivuga ko Urukiko rw'Ikirenga rutegekwa na Perezida warwo; akabifashwamo na
ba Visi Perezida. « Paragraphe » ya kabiri, ikavuga ko abashobora gushyiraho no kuvanaho ba
Perezida na ba Visi Perezida bo mu Rukiko rw'Ikirenga, ari « proposition » ya Guverinoma «
Assemblée » yemeza. No kubavanaho, Guverinoma igatanga « proposition», igafata «
initiative », ikayishyikiriza « Parlement »; « Parlement » igafata « décision ». Cyangwa «
initiative » igaturuka muri « Parliament », « Parliament » igafata icyemezo.

Aha ngaha ndatanga igisobanuro gitoya. Iyi ngingo, ntabwo ivuga niba Guverinoma ishobora
guhagarika by'agateganyo Umucamanza. Aha mpafite ibisubizo bibiri. Kimwe ndakivuga kano
kanya. Ikindi ndakivuga nyuma.

Ko Guverinoma iba ihagaritse Umucamanza by'agateganyo, ni «.administrative décision » iba
ifashe. Ningaruka ku ngingo ya 27, uwo ifatiye iyo « décision-», iyo atabyishimiye, ntajya mu
binyamakuru, ntajya mu «Parliament», ajya kuregera Ishami ry'Urukiko rw'Ikirenga
riteganywa mu kuvanaho iyo « décision ».

Guverinoma, nta gitugu ifite. Icyo gitugu, cyateganijwe ukuntu kivanwaho. Iyo décision » ni
«administrative »; ntabwo ijya hano mu « Parliament ».
Hariho ngo ukuntu « Parliament » yari igiye kubyivangamo. Iyo bayireka gusa ikabikora.
Abantu bayiburiye, bayigiriye neza. Kuko Amategeko aragaragara.
Ntabwo ari «Parliament» ibijyamo. Iyo «administrative décision», ijya kuregerwa Urukiko
rw'Ikirenga. Ni mu mategeko. Icyo kirego, ntacyo ndumva.

Ndashaka no kujya ku ngingo ya 33.

Mu gihe « Fundamental Law » yari imaze kuzura Itegeko Shingiro, imaze kuzura Urukiko
rw'lkirenga, yavuze ko hagomba kubaho igihe cy'inzibacyuho, kugira ngo hazashyirweho
Itegeko rigenga urwo Rukiko rw'Ikirenga. Iyo ngingo ikanateganya ko igihe bitegerejwe, Inkiko
uko zakoraga mbere, zizakomeza gukora nk'uko nguko kugeza igihe iryo Tegeko rigiriyeho. Ni
cyo gituma, mu ngingo zaje nyuma, Itegeko Shingiro, rimwe na rimwe rijya rikora « reference »
kuri izo Nkiko zahozeho mbere, zari zarasandagujwe mbere, zari Urukiko rw'Ikirenga mbere,
bakazisandaguzamo izo Nkiko.

Iryo Tegeko ryaje kujyaho muri 96. Ni ukuvuga ko kuva icyo gihe iryo Tegeko ryagiriyeho, «
Supreme Court » niho yatangiye gukora.

Iryo Tegeko, uko ryagiyeho, ryagaruye Itegeko ryahozeho rigenga Urukiko rw'Ikirenga rwo
muri 63, rivuga ko iryo Tegeko ritanyuranyije na  « Fundamental Law »; ingingo zaryo zose
zitanyuranyije na « Fundamental Law », zizuwe.

Ingingo ya 20 muri ayo Mategeko yo muri 63, ikavuga ko Urukiko rw'lkirenga rufite Perezida
urugenga, ikavuga n'akazi ke. Iyo ngingo, ntaho inyuranyije n'ingingo za « Fundamental Law »
twavuze.

Bajya gukora « interpretation », ngo, Perezida w'Urukiko rw'Ikirenga ntagomba kugira
ububasha nk'uko Perezidanse ya Repubulika itabufite kuko « décision » ifatirwa mu « Cabinet
». Iyo ni « interpretation ». Amategeko yanditswe ni uko ameze. Ya « Administration » ya
Perezida w'Urukiko rw'lkirenga, ari muri iyo ngingo ya 20.

Ingingo-ya 22 y'iryo Tegeko, ikavuga ko urwo Rukiko rw'Ikirenga, kimwe n'izindi Nkiko, iyo
Abajuji babuze muri uri urwo Rukiko, hari uburyo, Perezida amaze gukora « concertation »,
yuzuza abagomba guca imanza muri urwo Rukiko rumwe.

« So », abaza kuvuga ko batabyemera, ngo kuko ari Urukiko rwa « Cassation », .ngo kuko ari
Urukiko rwa "Conseil d'Etat"…, abo ngabo ni abanga Itegeko Shingiro uko rimeze. Abo ngqbo,
ni abashaka kugaruka muri «situation » uko yahozeho kuva muri 75 kugeza muri 94. Ntabwo
ari uko batazi gusoma Amategeko. Kuko muri ako kaduruvayo baba bavuze, baba babifitemo
izindi nyungu.

Nanavuze ko hari ukuntu nari kuza gusubiza ingingo ya 27, « paragraphe » ya 2, kuko hari
ahantu havuzwe ko Perezida wa Repubulika areba « discipline » y'Urukiko rw'Ikirenga.

Ingingo ya 26 y'iryo Tegeko, yemeza ko akavuyo kataza mu Rukiko rw'lkirenga Perezida wa
Repubulika abireba.

Muti ese bihuriye he na bya bindi wavuze by'uko Perezidanse yambuwe ububasha ?
Yambuwe ububasha, ariko ntiyavuyeho ? Bivuga ngo uwo muhango, iwukorana na « Cabinet
». Igihe yawukoranye na « Cabinet», nta yindi « argument »; ntabwo binyuranye na «
Constitution ».

Muri izo ngingo rero zose tumaze kunyuramo, cyane cyane izijyanye no kuvuga ngo Urukiko
rw'Ikirenga ntirubaho nk'Urukiko, byarananditswe no mu mpapuro ko Urukiko rw'Ikirenga
rutagira Perezida urugenga, ko ibyo byose, binyuranyije n'Itegeko Shingiro. Umuntu ashobora
kwibeshya, akabisoma nabi.

Ariko iyo yabisomye nabi, nk'uko nabivuze, aho kugira ngo bibe urugamba, hariho abashinzwe
gukenguza, bakavuga icyo Amategeko avuga.

Ntabwo ari byo byakozwe.

Ikindi, iyo hari ibyemezo bibi, cyangwa umuntu yita ngo ni bibi, byafashwe, mbere yo gusaba
iyo «interpretation», amategeko uko asanzwe yumvwa, agomba gukurikizwa. Iglhe «
Parliament » izaba yavuze ngo noneho icyashatse kuvugwa ni iki ngiki, akaba ari bwo ibintu
bihinduka.

lkindi, ntabwo twakwica amategeko, tuvuge ngo ni ko Arusha yabishatse. Ni ko «
Fundamental Law » yabishatse. Ntabwo ariko bivugwa.

Hari ubumwe bw'Urukiko rw'Ikirenga iyo « debate » ihakana, ariko kubihakana, guca urwo
Rukiko mo ibice, bifite izindi ngaruka, ibyo turi buze kubyerekana.

Nkaba nshaka no kuvugira aha ngaha ikindi kibazo kiri muri urwo Rukiko rw'Ikirenga «
Parliament » ireba igaceceka, n'izindi Nzego zireba zigaceceka.

Urukiko rw'Ikirenga wumva, ntabwo ari macakubiri ari « technical » arimo. Harimo abahutu
mu ruhande rumwe, n'abatutsi mu rundi ruhande, barimo bahangana, bakoresha ibyo ngibyo.

lbyo ngibyo, bikaba bitugaruye kuri ya ntego yacu, ari nabyo byihishe inyuma y'izo ntambara.

Kuvuga kandi ko hari Urukiko rw'lkirenga rumwe, ko hari Perezida w'Urukiko rw'Ikirenga
ushinzwe «Administration », ntabwo nagiye mu « debate » ko Perezida w'urwo Rukiko
adashobora gukora amakosa. Icyo nshaka kwerekana, ni uko iyo yayakoze, ari «
administrative », hari Inzego ziyakemura. Izo Nzego, kugeza ubu, zikaba zitarashyikirijwe
icyo kibazo. Iyo ni "sabotage". Kandi, abakora muri izo Nzego, nta kuntu babihakana.

Ikibazo cya kabiri cyo kutubahiriza Itegeko Shingiro nshaka kugeraho, ni igishingiye ku
nshingano za «Parliament» n'inshingano za Guverinoma, abenshi mukunze kwita « Cabinet ».

Mbere yo kugera kuri ibyo bisobanuro, tuvuge ko Itegeko Shingiro, mu ngingo ya 40 ya «
Power Sharing », ivuga ko Inteko Ishinga Amategeko ishinzwe gaushyiraho Amategeko.
Hariho na Government ko ishobora gukora « initiative », ariko ko Inteko Ishinga Amategeko
ishyirano Amategeko.

Ingingo ya 42 y'iyo « Protocol » ya « Power Sharing » ikavuga ko Inteko Ishinga Amategeko
ishinzwe kugenzura Guverinoma. Ngira ngo ni mu ngingo ya 78 n'izindi zikurikira z'Itegeko
Shingiro zivuga uko iryo genzura rikwiye kugenda.



9

Ingingo ya 43 y'iyo «Protocol on Power Sharing » ikavuga ko Inteko Ishinga Amategeko ari yo
ishyiraho «budget ». N'ubwo « proposition » iba yaraturutse mu « Cabinet ». Inteko Ishinga
Amategeko, ni yo itora «budget ». Nzi ko.hari intambara n'aha ngaha. Inteko Ishinga
Amategeko ikazajya kubwira Abadepite ngo Guverinoma ni yo yimye Abadepite amafaranga.
Ntabwo ari Guverinoma itora budget. Ni ingingo ya 43.

Maze kwibutsa ako kazi k'Inteko muri izo «articles» eshatu, ndagira ngo mvuge ko hari
igitekerezo vuba aha ngaha cyaje kuza, cy'uko mur! Leta, « Cabinet» ishinzwe «management»
ya Leta, ko ibyiza ari uko haba «décentralisation »; muri Finances ntihabe ari ho honyine
hafatirwa ibyemezo bireba amafaranga.

Ndagira ngo nibutse noneho ko mu « Parliament » hari ibice bibiri by'abakozi. Hari igice cya
mbere cy'Abadepite. Ntabwo bagengwa na « Administration ». Mu magambo asanzwe, tuvuga
ngo ntabwo ari abakozi ba Leta. Hari n'igice cya Staff ifasha abo Badepite kurangiza
inshingano zabo. Abo ni abakozi ba Leta. Ni Staff.

Ingingo ya 43, (..) ikaba ivuga ngo Itegeko rigena uburyo bwo gucunga no kugenzura
imikoreshereze y'Ingengo y'Imari y'Inteko Ishinga Amategeko. « Kwanza », iryo tegeko
ntirihari. Ariko reka, mu bashatse kubisobanura, tuvuge ngo Abadepite bashatse kuvuga ngo
Itegeko rizashyiraho uburyo bwo gucunga no kugenzura imikoreshereze y'Ingengo y'Imari
y'Inteko Ishinga Amategeko. Iriya mari yanyu, ntituranasobanukirwa, haracyari na «
ambiguity ».

Article ya 6 ikavuga ko abakozi b'Inteko Ishinga Amategeko bashyirwaho, bakayoborwa kandi
bagasezererwa na Perezida w'Inteko. Binyuranyije na bya bindi navuze aha ngaha mbere.

Ibintu bibiri rero: Naho « Parliament » yabiha Perezida w'Inteko kuko Perezida w'Inteko
bamuhaye «delegation», igiye gukora « management » ya "Personnel", uzayigenzura ni nde ?
Niba igiye gukora « business », uzayigenzura ni nde?

Aha hari ikibazo rero gikunze gusa n'ikijijira abantu. Kuko ingingo ya 5 iravuga ngo Itegeko
rizashyiraho uburyo bwo kugenzura imikoreshereze y'iyo mari, nushaka unongereho
n'abakozi. Ngira ngo biri no mu ngingo ya 7.

Hari « control » ebyiri. No muri Finances hari « control » ihari. Hari « Audit » muri Finances
hariya. Abakozi ba Finances bareba abandi niba bakoresheje amafaranga uko bikwiye. Iyo ni «
Audit ». Hejuru y'ibyo ngibyo, hakaba « Umukontorozi » Mukuru, witwa « Parliament ». «
So », icyo Parlement.» iteganya, maximum icyo cyaba, cyaba « Audit ». Mwebwe muza «
kontororwa » na nde?

Hari « control » ebyiri. No muri « Executive », harimo « control ». No muri Ministry
ishyiraho abakozi ba Leta, harimo « control ». Ibyo ntibibujije ngo, « despite » izo « control »
ziri « internal », hari « external control » y'indi Institution yitwa Parliament.

« So », Parliament noneho, ko igiye gukora akazi nka ka «Executive », iza « kontororwa » na
nde? Nkaba ndi kuvuga « internal control ». Ibi ngibi ni byo abantu bagiraho impaka.



10

Parliament ishobora gushyiraho iryo tegeko, n'umuntu uzajya urareba niba binjije miliyoni,
bakaba bemeje gusohora igice cya miliyoni cyangwa niba yasohoye ibihumbi magana atandatu.
Iyo « control » yo, mwayishyiraho. Parliament izashyiraho indi Parliament yo kugenzura
Parliament?

Ikibazo cya kabiri, reka tuvuge ko Parliament tugize ikibazo muri ya «management» ya
«Personnel». Bazajya kubarega bate? Mu gukora «management», Perezida w'Inteko
mwamuhaye « delegation » yo kugira ngo abakorere « management ». « Fine ». Igihe muzaba
mwakoze « recrutement » mukurikije iby'amoko, «for instance », ko bikiriho, « Parliament »
izajya kuregwa ite?

« So », Abadepite, ya « Personnel » y'igice cya kabiri, mushatse gukora akazi nka ka «
Executive »? Bishoboka bite? Niba hari ikibazo, niba Minisiteri y'Abakozi ba Leta idatanga
abakozi baboneye, ni « right » yanyu yo kubahamagara. « Apana » iryo tegeko, muzi ko
twarigiyeho impaka igihe kirekire, tukababwira ngo wowe, tanga « criteria » zishaka abakozi
bameze batya bakora mu « Parliament »; ndavuga ya « Staff,», ukaba utabikurikiza. Ni iki?

Ikindi kibazo, niba « Parliament » se yirebeye ngo iyo « staff » ifite ni mbi, ngo ngiye
kwikorera « recrutement », « control » mufite ku bandi bakozi ba Leta, kureba niba izindi
Nzego za Leta noneho zifite « staff » ihagije, bizakorwa na nde?

Ukosora ikindi kibazo hejuru y'amakosa yakozwe, hari amakosa, si nabwo bwa mbere yaza.
Na none, byagiye mu « Supreme Court »; « Supreme Court » irabyemeza. Ngo bihuye na
«Fundamental Law ». Icyatumye ibikora, ako ni akajagari kari mu « Supreme Court ». Na cyo
ni ikibazo cya « Supreme Court », kikaba n'ikibazo cya twese, kuko tubifiteho « control ».

Ariko noneho, byaragaragaye ko iri tegeko rizanye igongana ry'Inzego. Rifite naho rivuguruza
Itegeko Shingiro. Byaragaragaye. Bigende bite? « Solution » ihari, ikaba iyo kuvuga ngo ubwo
« Supreme Court » yavuze ko bikomeye, rero ntabwo ari «Supreme Court ». Iyo « debate »
iracyahari. Na none hari ya « logic » yo guca mu «Supreme Court», ngo ni « Constitution
Court ». Bati icyo cyemezo cyavuzwe na « Supreme Court », ni itegeko. Hari itegeko muzi
riruta Itegeko Shingiro? Abadepite, bagendera ku Itegeko Shingiro, bashobora kuzana iyo «
argument » bate? Ngo tubyubahirize, ngo kuko byavuzwe na « Supreme Court »? Ariko
hakaba hari « evidence ». Nta « debate » ihari; kuko ibyo ngibyo binyuranyije n'Itegeko
Shingiro. Nta tegeko riri hejuru y'Itegeko Shingiro. Iyo « argument » ni ko yavugaga.

Ikindi cya kabiri, bati noneho Perezida wa Repubulika yanze kubisinya. Niba yanze
kubisinya, ba Minisitiri na Premier Ministre, nibabisinye. Ntabwo ari icyo « Fundamental
Law » ivuga. Ivuga ko niba yanze kubisinya, ku mpamvu z'igitugu, ku mpamvu
z'ubwikanyize, hari izindi Nzego zateganyijwe zabisinya. Ariko ntibivuga ngo bagomba
kubisinya mu mafuti. Nta « automatisme » ihari n'imwe.

Ikibazo cya gatatu, niba "Parliament" yarabonye ko iryo tegeko rinyuranyije na «
Fundamental Law », hakaba nta « debate » ihari, hari « debate », icyo nagihindura ikindi.
Usumba Itegeko Shingiro ni nde kugira ngo avuge ngo noneho ntabwo najya gukosora ayo
makosa nabonye kugira ngo bikurikize Itegeko Shingiro? Twaba turi gukorera mu yihe

« System »? Za «principles », za « norms » twemera, tuzihinduye iki? Ibyo ngibyo, ntabwo
bishoboka.

Icyo, nanakiganiriyeho na « Cabinet ». Ntabwo President, Cabinet, igihe babibonye, bazajya
kubashyigikira mu mafuti yo gusenyura icyo «Institution », icyo Guverinoma y'Ubumwe
ishingiyeho.

Iryo tegeko, nanaryegeranya n'irindi tegeko, na none risa n'iryasohotse, ariko nanerekanye na
none ko rifite ibibazo. Ibibazo biri muri iri, byabaye « reflected » mu rindi ryo ritararangira.
Ryitwa « Itegeko rishyiraho Itegeko Ngenga-Mikorere y'Inteko Ishinga Amategeko
y'Inzibacyuho ». Amategeko ari aho, ari « reflected » muri iryo tegeko rindi. Sinzi icyo «
Supreme Court » izabikoraho. Ariko naryo niriza, rizazana « problem ».

« Conclusion » ni iyihe? « Conclusion » ya mbere, Itegeko Shingiro, niba «fundamental values
» twashyizemo, twemera, tudakwiye kuricokoza, cyangwa kugenda turikandagira. Igihe
byagaragaye ko twanyuranyije na ryo, tugoniba kubyigengeseramo; tukabikosora, kuko tuzi «
principles ». Ni cyo cyatumye njya muri «principles », njya kwibutsa umuzi n'umuhamuro
wa Guverinoma y'Ubumwe.

Ikindi mbona abantu bakwiye gutekerezaho, ni uko hakwiye kubaho uburyo buba mu zindi «
system », bwanahozeho, bwo kugira ngo mbere y'uko itegeko rihinduka itegeko nk'uku nguku,
cyane cyane iyo ryaturutse mu "Parliament", habaho uburyo bw'izindi Nzego, « in particular
Executive », cyangwa Perezidanse, kugira ngo irebe ukuntu yagira icyo ibivugaho.

Ibibazo byose, nashatse kubiganira na «Institutions » zose kuko bireba « Institutions » zose;
ariko ndanibutsa ko bihora bigaruka, n'ubwo abenshi, bamwe muri izo «Institutions »
tubiganira, ntibihinduke. Nkaba nakwifuza ko icyo kintu kigenga Itegeko Shingiro, kubera
impamvu nasobanuye, gikunda kuvuguruza Itegeko Shingiro, twagihindura.

Ikindi kintu nashakaga kugira ngo tuganire, ni Umutekano muke.

Umutekano muke uri ukubiri. Navuga mbere na mbere ko hari «physical agression ». Abantu
baza, bakarasa, bagatema, bagakubita amafuni, bagatega ama «grenades », n'ibindi.
Bakagukomeretsa, cyangwa igihe batakwishe, waba urusimbutse, ugahunga cyangwa ukarara
rwantambi.

Hari undi mutekano muke nakwita « oppression ». Mu « Society », ugasanga «
Administration » cyangwa hari «Administration Section » y'abaturage yahinduye abandi
baturage ibicibwa. Ikabahindura ""sous-hommes" / under dog". Ikaba, igihe izabishakira,
kuzabicisha rwa rubozo rwo haruguru. Umuntu agahora mu mutekano mukeya.

Umutekano mukeya, muri icyo gice cya mbere, ndashaka kukivuga, nshingiye ku byo bamwe
muri mwe banyandikiye, bambwira uko byinshi bishingiye ku bacengezi, bambwira bati:

« Message y'abacengezi ni imwe yo gukomeza kubiba imbuto mbi y'urwango rushingiye ku
moko mu Banyarwanda. Uburyo n'imikorere yabyo, ni byinshi cyane. Bimwe muri byo,
bikaba ibi bikurikira:
1) Kubera ko bafite « avantage » yo kumenya igihugu cyose, igiturage cyose n'utuyira twose,
bagenda nijoro, bigatuma hatagira ubabona.
2) Bakoresha za « tactics » zo kuza ari igihiriri, bakisuka mu masegiteri nk'abiri, atatu, bagataha
ingo zose. Buri rugo rugatahwa n'abacengezi batanu, icumi, cumi na batanu, makumyabiri se,
bagategeka abarilno kubatekera no kutanyeganyega ngo bagire aho bajya kugira ngo hatagira
umuturage wajya guhamagara Ingabo z'Igihugu. Umuturage wanze kumvira amatageko yabo,
ngo bamwereka ko bataje gukina, maze bakamwica n'abe bose.
3) Ngo bafite amafaranga menshi bakoresha, ayo baba basahuye.
4) Ku manywa, ngo ntacyo bakunze gukora. Ngo « operations » zabo, bakunze kuzikora ni
njoro, mu rukerera.
5) Abacengezi ubwabo, bigamba ko abaturage bamaze kumenyerana nabo intambara.
6) Abacengezi ngo bari barwaye Perefegitura ya Gitarama, kubera ko ari Perefegitura iri hagati.
7) Ngo ibitero by'abacengezi, akenshi byibasira abacitse ku icumu, Abayobozi b'Inzego,. «
vulnerable groups » nk'impunzi z'i Mudende, n'ibikorwa by'amajyambere.
8) Ngo abacengezi bagiye kutwicisha inzara? Ngo ni uguhunga tukajya i Gitarama.
9) Ngo dutanga « informations », ngo abacengezi bakazituryoza. N'aho twazitanze, abo
twazihaye, igihe cyose ntibazikoreshe? Ngo turi hagati nk'ururimi.
10) Abacengezi baraza, bakaguhitishamo ibintu bibiri: gupfa, wishwe nabo, kuko wanze
kubacumbikira, cyangwa se gufungwa na Leta y'u Rwanda kuko wacumbikiye umucengezi.
ll) Bati ni ukudutabara ».

Ibyo ni bimwe. N'abo babyanditse, ntabwo ntekereza ko ari bo bonyine babyanditse. Kuko
abantu bareba «security », ya yindi nahoze mbabwira.

Icyo batatinzeho cyane, ni ku bintu bimwe, nka kiriya gitero cy'inkambi y'impunzi ya
Mudende. Mu bateye bishwe, basanzemo abantu bari barahungutse barabaye « reintegrated».
Mu bateye bishwe, basanzemo abaturage b'aho ngaho.

Ikindi mugomba kuba muzi, Segiteri zikikije Mudende, muri iryo joro, abaturage bose
b'abahutu bikubise bakagenda. Bageze aho baza kurambirwa, barataha. Basubira mu byabo.
Ikibazo, batashye ari bande? Batashye ari abaturage, inzirakarengane? Batashye ari abagome?
Wowe, ushinzwe umutekano, wabigenza ute?

lkindi batasesenguye, igitero cyaburiyemo cya mbere. Barateye, basubiye inyuma iyo za
Kibilira, bakora umunsi mukuru mu masegiteri yabo, bavuza ingoma. Uhungabanya umutekano
ni nde ? Wowe, ushinzwe gucunga umutekano, uratandukanya nde na nde ?

Mu minsi ishize, hari abasilikare barasiwe mu ruhame, kuko bishe umutekano. Abantu benshi
barabyishimiye. Ingabo, mu kurasira abo basilikare mu ruhame, batumiye n'abaturage. Ingabo,
ndumva « logic » yabo, yo kugira ngo batange « discipline ». Ngasanga n'iyo « logic » ijyanye
na za « principles » nahoze ndi kuviga mbere. « So », ku « level » y'ingabo, nta kibazo. Ku «
level » y'igihugu, ntabone ikibazo. Bamwe bakoze amakosa, barayahanirwa. Abandi tuzi,
tunabikiye, bari aho ngaho.

Uwo mutekano navuze w'igice cya mbere, reka tuwuhere muri 94. Cya gihe amashyaka
yatekerezaga uko yashyiraho Guverinoma. Muzi ko byageze igihe, igihugu cyacu kigacikamo
ibice bibiri. Igice cyitwaga « Zone Turquoise », abacengezi bakagiramo indiri; bakajya bavayo,
bakaza gukomeza « act of genocide ». N'ubwo, mu bindi bice ubwo bugizi bwa nabi butari
buhari cyangwa se bwari bukeya, abantu bavuga ko hari umutekano.

Kuba abo bagizi ba nabi bagifite «philosophy » yo kwica bari bari aho ngaho, wari umutekano
muke. Uretse ko atari uko twabibonaga. Barangije barambuka; bajya ku mipaka hirya no hino.

Mu gihugu imbere, ni byo; nta bwicanyi bwakunze kugaragara, nk'uko byaje kuboneka nyuma.
Ariko abo bantu, twari tuzi twese, ko bakiriho, ko batahinduye umutima, ko bajyanye
intwaro. Umutekano, muke, wari uhari.

Birangije, umutekano muke, usa n'ugabanutse, igihe baje mbere. Aho kugira ngo ugire abo bantu
hanze, utabafiteho « control », wareka bakaza. Wa mutekano muke, uragarutse imbere. Kuba
tutarabyumvise ko, ugarutse, ni amakosa. Ba bandi, b'umutekano mukeya, kugeza iglhe buno,
basigaye bakora ibintu bya «terrorism». Ntibagihangana n'Ingabo. Baragenda bakica uyu,
bakica uyu. Ibyo biroroshye. Ni aho bigeze. Ndetse barashaka no kubizana hano ino, muri
Kigali.

Uwo mutekano muke, twari dukwiye kuwumva kuva icyo gihe na « evolution » yawo.
Ntibidutangaze cyangwa ngo tunanirwe kumva « dynamism » zawo. Kuko, ubu ngubu aho
bageze, umutekano mukeya, bawukorera abaturage, bari mu giturage, nta kuntu abaturage
batababara.

Ndashaka kuza ariko ku mutekano muke wa cya gice cya kabiri nitaga « operation ». Ndagira
ngo, mbere yo kubisobanura, ntangirane na. « story ».

Mu minsi ishize, umuntu yari yarambwiye kera, ariko yagera aho, akongera akansubiriramo.
Ambwira ati «Perezida wa Repubulika ,ntiyari akwiye kuba umutwa, ntiyari akwiye kuba
umututsi, ntiyari akwiye kuba umuhutu ». Yashakaga kuvuga ko adakwiye kubona ko na.gato
Perezida abogamye. Yashakaga kuvuga ko Abanyarwanda bose bakwiye kumwibonamo,
badakwiye kumwishisha. Mfite « comments » ebyiri kuri icyo kibazo.

Icya mbere, sinzi niba, ubwo n'abandi babivuze, niba ari icyifuzo cyangwa niba barabonye
mbogamye. Icyo ngicyo, ngira ngo bazakimbwira.  Ariko kuri jye, kuboneka gutyo, kuba
umutwa, kuba umuhutu, kuba umututsi, ntacyo bimbwiye. Bazangire inama y'ukuntu
nabigenza.

Ikibazo nasanze gusa, iyo ngerageje kuba umutwa, nkaba umuhutu, nkaba umututsi, ni iki
ngiki:

Iyo nsinye impapuro, Guverinoma imaze gufata icyemezo, zitababarira abakoze
itsembabwoko n'itsembatsemba, abahutu baravuga ngo nagambaniye bene wacu.

Iyo nsabye ko abantu bava mu bintu by'abandi, abatutsi baravuga ngo ngiye kurengera bene
wacu.

Hari « Association » y'abatwa iherutse kunyandikira, imbwira ko bene wabo bafunzwe kubera
gukurikiranwaho ibyaha by'itsembabwoko n'itsembatsemba, ngo ko ba « nyakamwe » bashize;
ngo ko insina ngufi ari zo dukomeza kuvanaho urukoma. Icyo bashakaga kuvuga, ni uko
n'ubwo bakoze ibyaha bwose, nka ba bahutu, badakwiye guhanwa.

"Comment" ya kabiri nshaka gukora, ni uko abo bambwiye ibyo, ari Abayobozi. Kumbwira
ibyo bambwiye, birantangaje. Kuko buri Muyobozi wese yari akwiye kubonekamo umutwa,
umuhutu n'umututsi. Biba bishatse kuvuga ngo abaturage bose bere kubona ko abogamye.
Kubiha Perezida wa Repubulika wenyine, ngira ngo abo ngabo babaye « realistic », kuko
abenshi mu Bayobozi, baracyari abahutu, baracyari abatutsi, baracyari abatwa.

« Comment » yindi muri icyo gice cya kabiri, ni uko numva jye ntakwiye no kubirekera
Abayobozi bonyine. Buri Munyarwanda, yari akwiye kureba mugenzi we, akaba « reassured
», ntamubone mo umuhutu bari buze kurwana cyangwa umututsi bari buze kurwana.

Kuba tutaragera no kuri urwo rwego tuvuga ubu ngubu ngo tugerageze byibura kubibwira
Perezida wa Repubulika. Biragaragaza ko tutari twagerageza kwivanamo icyo kintu, ariko
kandi no mu bitekerezo ubanza tukiri kure.

Hari isesengura cyangwa amakuru asigaye yarakwiriye, avuga ngo kuva muri 59 kugeza muri
94, u Rwanda rwari hutuland, Ngo u Rwanda, cyari igihugu cy'abahutu. Ni ukuvuga ko
abatutsi barimo, ariko bakaba bari «excluded ». Bakaba bari « sous-hommes.». Bakaba bari «
under dog ».

Bikongera bikavuga ngo muri 94 kugeza ubu ngubu, u Rwanda rurashaka kuba tutsiland, Si
ukuvuga ko nta bahutu barimo. Ahubwo ko barimo, ariko bakaba bumva bagiye kuba « under
dog », bagiye kuba «sous-hommes».

Hari « analysis » y'ibya mbere ya 59, ariko twibuke ko aho ngaho hari « debate ». Kuko
bamwe babyitiriraga abandi, ariko bakavanamo « external factors», bagakora na « analysis »
mbi. Reka tubireke. Si ngombwa ku gitekerezo nshaka kubagezaho.

Ukuri ni ukuhe mur! ibyo byose? Ibintu ni bitatu: hutuland yo yabayeho. Iracyariho, iyo
unyuranyije n'abandi bakora « analysis » y'abahutu benshi bari « simple production » ya «
Society » twabayemo. Babaye « produit » ya « Société » twabayemo, bemera iyo
«philosophy » ya hutuland. Abaturage basanzwe, kubera kuba «production » y'iyo «
Society», bakaba bo, bakagira iyo «.philosophy »...
Hari abahutu ba « opportunists », bayikoresha kugira ngo bagere ku nshingano zabo. Si uko
batananiwe gukora «analysis ». Hari abahutu bashaka guhishira ibibi bakoze, nabo bitwaza iyo
« philosophy ».

Iyo « philosophie » ya hutuland, ni yo ibyara Mudende. Abaturage bari bazima muri Segiteri,
bakajya kwica abantu kuko ari abatutsi, ntacyo babatwaye. Ni yo ibyara ikinimba cya Kibilira.

Ni yo ituma, habaye igitero cya kabiri hariya i Gitarama, muri iriya Komini, hail- «champagnes
» zafunguwe Bulinga yatewe. Iyo ni hutuland philosophy. Iracyariho.

Iyo hutuland ibyara tutsiland, « So », tutsiland philosophy iriho. Ikaba, kimwe na ha handi ha
mbere, ifitwe n'abantu bari « simple product » ya ya « Society ». Kubana muri iki gihugu
nk'uko bamwe baba basumba abandi kuko nyuma hariho za « avantages ». Hariho na ba «
opportunists » nabo, bafite iyo «philosophy.».,..Hariho «revenge ». Hariho, nkuko nahoze
mbivuga, « protection from the past ». Nkabona ko niba ugiye guhagarara, uri umututsi,
wubahirije amategeko y'igihugu, wubahirije amategeko ya mugenzi wawe, ukazira ko uri
umututsi, aho noneho hakaba « protection » kugira ngo abatutsi bakore « resistance ». Ya
hutuland philosophy ikaba ari yo ibyara tuisiland philosophy.

Umuntu yanatanga n'urugero. Iyo bashyize umuntu muri « Administration », bwacya akajya
gukorana n'abacengezi...

Umutekano mukeya, niba uko nahoze mbivuga, ari mugenzi wawe, wo mu bwoko bwawe,
cyangwa wo mu ishyaka ryawe, wakoze nabi, ugafunga amaso. Uwo mu rindi shyaka wakoze
amakosa amwe, ugashaka ko bamucira urubambo. Uba urareba bizagenda bite?

« So », hari hutuland philosophy igikomeza, ikiturimo. Hari tutsiland philosophy, igikomeza.

Ndagira ngo, ntandukanye na za « analysis », navuge noneho ko, hari na Rwandaland, n'ubwo
yaba ifitwe na bakeya, babona, kubera no gushyira mu kuri. Ari ya hutuland philosophy, ari
ya tutsiland philosophy, nk'uko naje kubisobanura, ko ibyo ngibyo byose, bitazashobora
kubaho. Yenda hashobora kuba hari bakeya.

Ariko umutekano muke, ntabwo wakwicara, ufite hutuland philosophy, nerekanye ha «
effects » zayo n'abaturage bari aho, ari uko batekereza. Kubona mugenzi wawe mwari
mukwiye gufatanya, akaba uwo kwica. Kubona igikorwa nk'icyo ngicyo, ukagishyigikira, ngo
nurangiza, utegereze umutekano. Ntibishoboka.

Ntabwo wagira tuisiland philosophy ngo nawe ujye ku « raisonna » nka wa wundi, ariko mu
rundi ruhande. Aho byaba biturutse hose. Ngo nurangiza, utegereze umutekano.

Ni uwo mutekano mukeya dufite. Nta kindi. Iyo turi gutangara rero, tukajya Ruhengeri,
tukajya za Gisenyi kureba umutekano mukeya, « philosophy » yacu tuyicaranye aha ngaha,
tubana na yo. Nibaza iyo tuba turi kujya.

Umutekano ureba imibereho, ibikorwa ndetse n'umwuka urangwa mu bantu. Umutekano ureba
uburenganzira bw'abantu. Kubera tuzi neza ko uwo mutekano uri mu bikorwa.no mu mitwe
y'abantu, ni nacyo gituma tuvuga ngo umutekano ni abaturage bagomba kuwuzana. Kuko igihe
umuturage yifashe, agafatanya n'abacengezi, bakajya kwica, agomba kumva niba atarumva ko
yakoze igikorwa « not only » cy'ubugizi bwa nabi, ariko ko «consequence » ya cyo izaba
umutekano muke. N'icyo ngicyo, mu gihe tutarabyumva, nta mutekano ushoboka.

« Solution» rero yaba iyihe ?

"Solution" ni ugusenya hutuland philosophy na tutsiland philosophy. Kugira ngo tubigereho,
ni uko twajya mu «Society » ishingiye ku «principles » nka za zindi za « Fundamental Law ».
Tukagira na « Institutions » zubahiriza izo « principles ». Tugashaka no gusobanurira
abaturage, « mobilisation » ku baturage, tubasobanurira, kuko twabonye ko ari byo shingiro
ry'umutekano, ko hutuland philosophy na tutsiland philosophy bizatuzanira umutekano
mukeya.

Ndashaka kurangiza n'amagambo makeya.

Hari benshi batanze icyifuzo cy'uko dukwiye kuganira ku ruzinduko rwa Kofi Annan. Sindi
bubitindeho ; kuko Minisitiri w'Ububanyi n'Amahanga n'Ubutwererane, avuga u Rwanda kuva
mu 1922 kugeza n'ubu ngubu, ntacyo ndi bwongereho.

Harimo ibice bibiri gusa nshaka kwerekana.

Uretse amakosa ya Loni ejo bundi genocide iba, hari n'andi makosa ari « History ». Ni cyo
byerekanye.

Icyatangaje kandi cyababaje isi ni igiki ? Ndabanza navuge ko kugira ngo noneho ayo makosa
azashire, ni uko tugomba kwiyemeza "faire face au passé / to face the passed". Noneho,
tukabivanamo isomo ryo kutazakomeza gukora amakosa nk'ayakozwe kera. Ni cyo abantu
benshi « external factors » twagiye tugirana « problem ».

Icyo twari twiteze ku ruzinduko rwa Kofi Annan, ni ukutubwira ibya UN cyangwa
ibyayibanjirije. Yakoze amakosa muri 20, muri 30, muri 40, muri 50, 60, kugeza 94. Noneho, «
hope » dufite ko iyo « cycle » yahagaze, ko izarangira, ni iyihe?

Icyatangaje rero ni uko, kuri ayo Mateka yabwiwe, yavuze ko atayashaka; ko adashaka «
polemics ». Bishaka kuvuga ibintu bibiri:

Yenda ngo arashaka gupfukirana ibyo ngibyo kuko adashaka gukosora ibizaza; cyangwa se ko
hari abo ari guhishira « role ».

Ikindi cya kabiri cyagaragaye, ni ukuvuga ko génocide n'ubundi ni « natural » mu
Banyarwanda, «internal hatred» hagati y'abahutu n'abatutsi. Nyamara uwo ni umuntu wari uje
amaze kumva ko uwahoze ari Prime Minister yari amaze gukora « confession » ko Ubutegetsi
bwakoze « manipulation ». Ni umuntu utayoberwa «external factors» kubera ko yakoreye
uwo Muryango. Ni umuntu utayoberwa ibyabaye muri 94. Kugira ngo avuge ibyo ngibyo,
(ngo genocide ni « nature » y'abahutu n'abatutsi), kandi ari nawe ukuriye Urukiko rwa Arusha,
no kutadusobanurira ukuntu urwo Rukiko rukwiye kubaho, niba genocide ari « nature »
yabahutu n'abatutsi, none se bariho bara «judjing » « nature »? .

Ikibazo cya gatatu, ati muzashimire UNAMIR ko yabakijije kandi ko barwaniraga « causes »
zitari izabo.

Kugira ngo adukize ni cyo cyatumye avana abantu ku 2500, akabahindura 200? Ikibazo ni bo,
UN nka «Institution », n'izo « external factors », kuki bo badasaba imbabazi z'ibyo bakoze?

Niba batabisabye, niba banga kubisaba, ntibabona ko ari « encouragement » kuri ya «
philosophy » y'abakoze genocide?

Hari n'ikibazo nashakaga kubaza Minisiteri ya Justice, nabonye na « Parliament » itarakibajije.
« Parliament » yashyizeho Itegeko kuri genocide, « principle » y'iryo Tegeko, ni uko
Abanyarwanda basabana imbabazi kugira ngo ubwiyunge buzashoboke. Bariya bahagarariye
amahanga,..ba bandi baza kuburanira abariho. Kuki bagenda bavuga, bagenda babwira ngo «
mwere gukora « confession », ngo mwere kwirega, kugeza igihe babemereje.ko mwakoze
icyaha »? Bishatse kuvuga ko biri « contrary » kuri ya «principle » mwemeje, kuko icyo «
Parliament » na Rwandese Society zishaka ni ukugira ngo Abanyarwanda basubirane; ni
ukurenga ibibi byakozwe. Ni uko abenshi babona ko ibyakozwe ari bibi, Ubumwe cyangwa
Reconciliation bigashoboka.

Jye bariya bandi bahagarariye amahanga, kandi ni bo benshi, baza bakatubuza iyo « objective»,
numva Ministry ya Justice, yewe na « Supreme Court», bitanari byo byonyine, yewe na «
Parliament » na « Society.» yose, twari dukwiye kugira « concern » kuri iyo « attitude ».

« Attitude » ya Kofi, yari iyo kutubuza, mu gihe ari kwanga kwemera amakosa yakoze, iyo
«national reconciliation ». Ngira ngo hagombaga kuboneka uburyo bwo kubimubwira. Ni byo
byakozwe.

Ndarangiza mbashimira kuba mwaje kugira ngo tugire iki kiganiro. Hakaba, nk'uko nabivuze,
hari ibibazo byinshi; bimwe na bimwe usanga tutumvikanaho kubera « Communication ».
Nkaba nakwishimira ko izo «Communication » zijya zibaho kugira ngo twese uko dutahiriza
umugozi umwe here kugira uko dutatana.

Murakoze. Murakarama ».

Iri jambo ryandukuwe n'Ishami rishinzwe Itangazamakuru muri MINAFFET, taliki ya
19/5/1998.




